
'k/ Distantzia 7,6 km
G Denbora 2h 00’
& Zailtasuna Erreza
X- 2

Y |bilbide mota Zeharkakoa

Ibilbide askotarikoa dugu honako hau,
Lagran inguruko Villaverde herrira
daramana pagadiak, hariztiak eta
panoramika zabaleko lursailak
zeharkatuz. Ibilbideak bidaztia
Lagraneko golf-eskolara ere hurbiltzen
du.

[Arabako Mendialdeko Eskualdeko turismo bulegoa
Kuadrilla Aintzinako Vasco-Navarro Trenaren
Gasteiz - Lizarra errepidea, 7 ibilbide berdearen Interpretazio Zentroa
01110 Santa Cruz de Campezo 01128 Antofiana
(ARABA) (ARABA)
945405424 945410577

\arabakomendialdea@arabakomendialdea.eus

DESKRIBAPENA

LAGRAN. Antzinako harraskatik hasita, bidaztiak basorantz (iparralderantz) doan bidea hartu behar du. Bideak zabortegia eta Las Canteras
amildegia gainditzen ditu, eskuinerako eta ezkerrerako hainbat desbideratze atzean utzita. 30 minutu ibili ondoren, bidaztiak metalezko ataka
berde bat aurkituko du eskuinaldean. Puntu horretan honako ibilbide hau eta GR-38 eta PRA-51 ibilbideak bereizten dira.

Ataka gurutzatu eta eskuinera jo behar da, aurreko bidearekiko perpendikularra den sakonera txikiko ibar baten ibilbideari jarraituz. Inguru
horretan pagadia dugu baso mota nagusia.

Aldapa labur bat eta mendixka bat igo eta gero, ibarbide txiki batetik zehar jaisten hasten da. Puntu jakin batean, bidea ibarbidetik aldentzen
da eta lur zabalago eta harritsuago batera darama. Puntu horretan, landaretzaren ageriko aldaketa nabari daiteke: interpretazio-kartel batek
azaltzen duen bezala, erkameztia eta ameztia nagusitzen dira, arteren bat ere badagoelarik. Basoa irekitzen da eta, aurrean, Bonete de San
Tirso izeneko harkaitz bitxi eta isolatua ikus daiteke mendiaren puntu gorenean.

Ondoren, bidea apurka-apurka jaisten doa eta urmael bat atzean uzten du. Ibarbide baten hondoan berritzen ari den baso bat dago, izei
gaztez osatua. Baso hori gainditu eta gero, bidea berriz ere amezti batean barneratzen da. Laster pagadiak ameztia ordezkatzen du. Gutxira,
bidaztiak bidea hausten duen burdinazko langa berde bat aurkituko du. Hainbat metro lehenago, kartel batek hartu beharreko norabidea
adierazten du: Lagranetik Baxaurira doan tokiko errepidetik ezkerrera jo behar da. 50 metro ibili ondoren, errepidea gurutzatu eta
eskuinaldean sortzen den lehenengo bidea hartu behar da

Bide hori argi eta garbi ikusten da, eta horren hasieran beste kartel bat dago. Horrek azaltzen duen bezala, bidea amezti handi batean
barneratzen da. Ibilbideak, funtsean, ekialderako norabidea izango du.

Bideak aldapa labur bat igotzen du eta eskuinean kokatuta dagoen lursail batera ailegatzen da. Puntu horretatik, mendia begiztatzen da.
Ezkerrean adarkatzen den bide bat atzean utzita, bidaztia basoan zehar aurrera doa hainbat bihurgune gaindituz. Laharrez, otez eta iratzez
osaturiko oihanpe trinko bat argiaren norabidean hazten da. Inguru horretan bidea belartsua da eta txilarrak ditu.

Segidan, bidaztiak ikusi ahal izango du Lagraneko golf-zelai berdea, lehenago ameztia zen lurrean kokaturik dagoena. Bidaztiak golf-zelaia
inguratu beharko du hesiarekiko paralelo ibiliz.

Eskuinerako bihurgune zakar bat dagoen puntuan @ bidea basotik lur zabalera irteten da eta golf-zelaiaren eta soro baten arteko mugatik
igarotzen da, aurrean mendiaren malkarrak ikus daitezkeelarik. Paisaia zabalak bidaztiari ibarraren panoramika eder bat oparitzen dio:
ibarreko herriak ikusten dira, bai eta mendilerroak ere, zeruertzaren hondoan (ekialdean) Kodes mendikatea begiztatzen delarik.

Bideak zoru oneko lursail-pista batekin bat egiten du 90 graduko bihurgune baten parean Eskuinera jo eta bide berritik ibilizen jarraitu
behar da harrizko txabola baten ondoan kokatutako beste bidegurutze batera ailegatu arte @Bertan, eskuineko adarra hartu behar da,
golf-zelaia inguratzen jarraituko delarik.

Zuzen luze baten ondoren, bidaztia golf-zelaiaren sarbide nagusira eta harrera lekura helduko da. Haraino errepide bat ere badoa. Puntu
horretan, ezkerraldean (hegoaldean) sortzen den legarrezko bide bat hartu behar da Aldapa labur bat igo eta gero, ameztiez osatutako
paisaia zabal eta eroso bat zeharkatu behar da, sakabanatutako hainbat soro eta belardi ere badituena.

Ondoren, aurrera jarraitu behar da bihurgune baten parean ezkerretik datorren beste bide bat topatu arte @ Jarraian, eskuinera jo behar da
(hego-mendebalderantz), Villaverdeko lehen etxeak jadanik ikusiko direlarik. Minutu gutxitan, bidaztia herrigunera ailegatuko da, herriaren
inguruko baratzak gainditu ondoren.

